
Shri Ramayana Tatparya Sangraha Stotram

ஶ்ரீராமாயணதாத்பர்யஸங்க்³ரஹஸ்தோத்ரம்

வால்மீகிராதி³கவிராட் அகி²லார்த²த³ர்ஶீ
ஸாக்ஷாத்³விரிஞ்ச இவ ஸம்ப்ரதிபந்நபா⁴வ: ।

விஶ்வேஶ விஷ்ணுமதி⁴க்ரு’த்ய க்ரு’தே ப்ரப³ந்தே⁴
வ்யக்த்யா தவைவ நிப³ப³ந்த⁴ பரம் பரத்வம் ॥ 1॥

ராமாயணே ஹி கலஶப்ரப⁴வாஶ்ரமஸ்தா²
தே³வாத³யோऽபி தமுபாஸத இத்யுதீ³ர்ய ।

ஸ்தா²நாநி சாத்ர மது⁴ஜிந்மக⁴வந்முகா²நாம்
தஸ்யாஶ்ரமே நிக³தி³தாநி ந தே கபர்தி³ந் ॥ 2॥

தேநத்வமேவ நநு ஸித்³த்⁴யஸி பாரிஶேஷ்யா-
த்தஸ்யேந்து³ஶேக²ர தபோநிகரைருபாஸ்ய: ।

தஸ்யாப்யுபாஸகதயா விநிவேஶிதேப்⁴ய:
தேப்⁴யஸ்தவத்வதிதராம் மஹிமா ப்ரஸித்³த⁴யேத் ॥ 3॥

அத்யந்தபூஜ்ய விஷயம் கிலயத்ப்ரஸித்³த⁴ம்
ஶ்ரீமத்³விஶேஷணமித³ம் ஹரிமூர்திரூபாத் ।

அஸ்த்ராத்வதா³ப்தமதி⁴கம் கிமபி த்ரிஶூலம்
வ்யங்க்தும் த்வயீவ ந பரத்ர நிவேஶிதம் தத் ॥ 4॥

கும்போ⁴த்³ப⁴வஸ்ய ஸுரஸம்ஸது³பாஸ்யதா ச
ஶ்ரீமத்³விஶேஷணமித³ம் ச தவேந்து³மௌலே ।

ஶ்ரீராமசந்த்³ர வசநேவிதி தந்நிப³ந்த: ⁴
தஸ்யாபி ப⁴க்திமதி⁴காம் ப⁴வதி வ்யநக்தி ॥ 5॥

யஸ்யாஸ்தி ஹி ஸ்ம ஶிபி³ரம் ஶிவத³க்ஷிணாக்³ரே
குக்ஷிங்க³தே ஜலநிதே⁴ர்நலஸேது க்லு’ப்த்யை ।

தஸ்மிந் ஜக³த்³விதி³த பூ⁴மநி ஸேதுப³ந்தே⁴
பூர்வம் ப்ரஸந்ந இதி ச த்வயி ப⁴க்திமூசே ॥ 6॥

ஶ்ராந்தஸ்ஸுதீ³ர்க⁴ஸமரேண ரகு⁴ப்ரவீர-
ஶ்சிஆந்தாகுல: கலஶயோநிக்ரு’தோபதே³ஶ: ।

ப்³ரஹ்மச்யுதத்ரிணயநேஶ ப⁴வத்ஸ்வரூபம்
ஸ்தோத்ரேண யத்³ரிபுஜயாய ரவிம் ப்ரபந்ந:॥ 7॥

ரக்ஷோதி⁴போ நிஹத ஏவ தி³வம் ப்ரயாஹி
கார்யம் க்ரு’தம் க²லு ந:இத்யுதி³தே விதா⁴த்ரா ।

ராஜ்யஸ்தி²த:குருதுரங்க³மமேத⁴யஜ்ஞ
மித்யுக்தமேவஜக்³ரு’ஹே தவ யச்சஶம்போ⁴ ॥ 8॥

இக்ஷ்வாகுவம்ஶ ப⁴வராஜ்யபதே³ நிவிஷ்ட:
த்வாமேவ யச்ச ஸுசிரம் ஹயமேத⁴க்லு’ப்த்யா ।

ஈஜேகதா²ந்தர கி³ரா ஶிவதேந சக்ரீ
யஷ்டவ்ய இத்யவரஜஸ்ய நிரஸ்ய பா⁴வம் ॥ 9॥

ஏதைஸ்த்வயி ப்ரகடிதா ரகு⁴நந்த³நஸ்ய
ப⁴க்தி:ஸ்தி²ரா பரதரத்வமதிஶ்ச நித்யா ।

ஸுவ்யக்தமாதி³கவிநா ஸ்வயமாத்மநஶ்ச
ருத்³ரஸ்ஸவிஷ்ணுரிவ சேத்யுபமோக்திப⁴ங்க்³யா ॥ 10॥

ஸம்வத்ஸரம் வரத³ வாஸயிதும் ப்ரவ்ரு’த்த:
ஸீதாம் த³ஶாநநக்³ரு’ஹே ஜக³தாம் நியந்து: ।

ஸங்கல்ப ஏவ தவ தத்³வஸதேரபோ³தே⁴
ராமஸ்ய ஹேதுரிதி பா⁴வமமுஷ்ய மந்யே ॥ 11॥

ஸீதாபஹாரமவலோக்ய ரகூ⁴த்தமாய
ப்³ரூயுர்நஜாத்விதி முநி: விதி³தத்வதா³ஜ்ஞ: ।

ப்ரு’ஷ்டோ யத³ஸ்ய ரகு⁴சந்த்³ரமஸா நிவாஸம்
உக்த்வாக³த: க²க³பதி: கியத³ந்யத³ந்யத் ॥ 12॥

ஸம்ஸூச்ய வக்ஷ்ய இதி நாஹ கப³ந்த⁴ ஏத-
த³ஜ்ஞாநமப்⁴யநயத³த்ர ச ஸூர்யஸூநு: ।

உக்தம் ஹி தத்ர ப⁴க³வந்நநிமித்தமந்யத்
ஸங்கல்ப ஏவ ப⁴வதஶ்ஶிவ தஸ்ய த்³ரு’ஷ்டி:॥ 13॥

ஜ்ஞாதேரிபும் ரகு⁴பதி:லகு⁴ஸஞ்ஜிஹீர்ஷேத்
ய:க்ரோத⁴த:ஸமஜிஹீர்ஷத³ஶேஷலோகாந் ।

மோகோ⁴ ப⁴வேச்சி²வததா³ நிஹதே ரிபௌ தே
ஸங்கல்ப ஏவ ந ஹதேது ததீ³யபா³ண:॥ 14॥

தத்ரோத்³யதே ஸகலஸம்ஹரணாய பீ⁴த்யா
ஸத்³யோ த³ஶாநநவதோ⁴ஸ்த்விதி வாஞ்ச²யா ச ।

யந்நாஹரோபித ஶரந்தமுபேத்யதே³வ:

தத்ராபி ஸர்வஜக³தீ³ஶ ஸ ஏவ ஹேது:॥ 15॥
க³ங்கா³ஶிவேஶிரஸிதே பதநேந புண்யா

பாபாபநோத³ந விநோத³படீயஸீதி ।
தே³வாத³யோऽபி வஸுதா⁴தல வாஸமாப்தா:
ஸ்நாதாஸ்ததே²தி ஸ வசோ நிப³ப³ந்த⁴ சார்ஷம் ॥ 16॥

நாராயணஸ்ய த⁴நுஷஸ்தவ பீ⁴மசாபாத்
உத்க்ரு’ஷ்டதாம் க³ணயத: கில பா⁴ர்க³வஸ்ய ।

யந்மேநிரேத்வத³தி⁴கம் தமிதீவவாக்யம்
தத்³பா³தி⁴தம் ச வசநேந ரகூ⁴த்³வஹஸ்ய ॥ 17॥

த்³ரு’ப்தஸ்ய கோபகலுஷஸ்ய வச: கிலாத்³யம்
த⁴ர்மஸ்ய விக்³ரஹவதஸ்து வசோத்³விதீயம் ।

யுத்³தே⁴ க்வசித்த்வத³தி⁴கத்வமரேர்வசஶ்ச
த்வத்³த³த்தஸத்யவரநிர்வஹணாயயுக்தம் ॥ 18॥

இத்த²ம் தவ ஶ்ருதிஶத ப்ரதி²தம் பரத்வம்
ப்ராதா⁴ந்யத:ஸ்மரஹர ப்ரதிபாத³நீயம் ।

த்³வாரம் து ராமசரிதம் கவிநா க்³ரு’ஹீதம்-
ராமாயணே மஹிதம் உத்தமகாவ்யரத்நே ॥ 19॥

கேசித்³விபீ⁴ஷணஸமாசரிதம் ப்ரதா⁴நம்
கோணே ஶ்ருதம் ப்ரபத³நம் ப்ரதிபாத்³யமாஹு: ।

ப்ராதா⁴ந்யமத்ர கத²முத்தமநாம்நி காவ்யே-
வாச்யாதிஶாயிவிஷயார்தி² தத³ஶ்நுவீத ॥ 20॥

ஸ்யாச்சத்ததீ³ஶப²லகௌ³ரவத: ப்ரதா⁴நம்
இக்ஷ்வாகு-நாயக ஸமாசரிதம் ததா²ஸ்யாத் ।

தச்சாபி வாயஸக்ரு’தம் த⁴நலாப⁴தோऽபி
தா³ராத்மலாப⁴மதி⁴கம் ஹி பு³தா⁴ வத³ந்தி ॥ 21॥

தச்சேத்³விமுக்திப²லகம் ப²லகௌ³ரவம் ஸ்யாத்
ராஜ்யேப்ஸயைவ து க்ரு’தம் ததி³தி ப்ரஸித்³த⁴ம் ।

ஶ்ரீராமசந்த்³ரபவநாத்மஜயோஶ்ச ஸூக்த்யா
ஸாக்ஷாச்ச தஸ்ய வசநேந விபீ⁴ஷணஸ்ய ॥ 22॥

லங்கா ஸுஹ்ரு’த்³த⁴ந ஸுகா²நுப⁴வாதி³ஸர்வம்
த்யக்தம் மயேதி து வசோ ந ததோ விரக்த்யா ।

ஶ்ரீராமசந்த்³ரகருணா கடாக்ஷலப்³தே⁴
தத்ரைவ ராக³பிஶுந: க²லு வாக்யஶேஷ:॥ 23॥

ஜ்ஞாத்வாததீ³ப்ஸிதமதோऽத² ரகு⁴ப்ரவீர:
தேநைவ ராவணப³லாதி³ ச வாசயித்வா ।

க்ரு’த்வா ச ராவணததி³ஷ்டவத⁴ ப்ரதிஜ்ஞாம்
ராஜ்யாதி⁴பத்யமத³தா³ம் அபி⁴ஷேகபூர்வம் ॥ 24॥

ப்ராசேதஸாய கவயே ப்ரத²மாய தஸ்மை
தத்காவ்யஹாரதரளாய ச ராக⁴வாய ।

விஶ்வாத்மநே தது³ப⁴யஸ்தி²ர பா⁴வலக்ஷ்ய
முக்²யாஸ்பதா³ய விப⁴வே ச நமஶ்ஶிவாய ॥ 25॥

இதி ஶ்ரீஅப்பய்யதீ³க்ஷிதவிரசிதம் ஶ்ரீராமாயணதாத்பர்யஸங்க்³ரஹஸ்தோத்ரம்
ஸமூர்ணம் ।

